
TIRANË, 2020
Në përfundim të nivelit të III-të në drejtimin mësimor “Shërbime Kujdesi për të moshuar”, Niveli III AP (Niveli IV i KSHK), nxënësit i nënshtrohen Provimit Përfundimtar të praktikës profesionale të integruar, në zbatim të udhëzimit nr. 15, datë 26.04.2020 “Për organizimin dhe zhvillimin e provimeve në Arsimin dhe Formimin Profesional”. 

Programi orientues për provimin përfundimtar të praktikës së integruar të drejtimit mësimor ”Shërbime Kujdesi për të moshuar”, përmban kompetencat më të rëndësishme dhe më përfaqësuese për këtë drejtim mësimor, të trajtuara në modulet e detyruara të praktikës profesionale në klasën e 13-të, që i përket këtij niveli.

Ky program i ndihmon nxënësit të përqendrohen në ato kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 

Për prindërit, ky program jep informacionin për vëllimin e punës që kërkohet të bëjnë fëmijët e tyre dhe ndihmon në caktimin e një regjimi të përshtatshëm ditor për ta.

Për drejtuesit e arsimit profesional të të gjitha niveleve, ky program krijon mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Gjatë punës me këtë program kujdes duhet t’i kushtohet përvetësimit të kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës.

Gjatë përgatitjes së nxënësve për provimin përfundimtar, është e rëndësishme që herë pas here instruktorët të zhvillojnë testime të nxënësve me teste praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh kompetencat e përfshira në këtë program, si edhe udhëzimet për vlerësimin e nxënësve.

Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në drejtimin mësimor ”Shërbime Kujdesi për të moshuar”, është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:
	Nr
	Kompetencat profesionale
	Detyrat e punës
	Pikët


	1
	Të realizojë dhënien e ndihmës së parë në çrregullimet e frymëmarrjes dhe sëmundjet kardiovaskulare
	Detyra 1: Dhënia e ndihmës së parë në rastet e mungesës së frymëmarrjes, në infarkt miokardi dhe ndihma e parë në rrëzime për shkak të sinkopit.
	20

	2
	Të realizojë përkujdesjen trupore  dhe ushqyerjen tek të moshuarit me aftësi të kufizuar
	Detyra 2: Përkujdesja trupore dhe ushqyerja në përputhje me nevojat specifike të të moshuarit me aftësi të kufizuar.
	20

	3
	Të realizojë matjen e shenjave vitale dhe të evidentoje vlerat e matura.
Të realizoje planifikimin, dokumentimin dhe vlerësimin e përkujdesjes gerirtrike.
	Detyra 3: Matja e shenjave vitale ( puls, presion arterial,temperaturë ), shënimi i vlerave të matura në formularin përkatës.
Planifikimi, dokumentimi dhe vlerësimi i përkujdesjes geriartrike (gjatë një dite ).
	10

	4
	Të realizojë përkujdesjen në çrregullimet dhe sëmundjet e aparatit muskuloskeletik tek të moshuarit.
	Detyra 4: Përkujdesja gjatë lëvizjes së të moshuarit me crregullime dhe sëmundje të aparatit muskuloskeletik ( përdorimi i bastunit,patericave,karroces me rrota etj ).
	10

	5
	Të realizojë përkujdesjen  në çrregullimet dhe sëmundjet e dëgjimit, shikimit, parkinsonit dhe sklerozës


	Detyra 5: Shoqërimi i të moshuarit me reduktim të dëgjimit ose/dhe shikimit, si dhe përkujdesja në sëmundjet e parkinsonit dhe sklerozës (me simulim).
	20

	6
	Të realizojë hapjen dhe mbylljen e një biznesi në shërbim social shëndetësor.
	Detyra 6: Prezantimi i dosjes së biznesit                   (procedurat për hapjen dhe mbylljen e biznesit, menaxhimi i  përkujdesjes shëndetësore, procedurat për rekrutimin e stafit, mirëmbajtja e qendrës dhe menaxhimi i burimeve njerëzore).
	20

	                                                            Shuma
	100


b) Skema e vlerësimit me nota:

	Pikët e fituara
	Notat

	0 – 40
	4

	41 – 50
	5

	51 – 60
	6

	61 – 70
	7

	71 – 80
	8

	81 – 90
	9

	91 – 100
	10


Shënime:

· Provimi i praktikës profesionale do të realizohet me anë të metodës së vlerësimit të nxënësve në “poste pune”, në grupe pune ose në mënyrë individuale, me 6 detyra praktike, në mjedise të simuluara në kabinetin e kujdesit social-shëndetësor. Nxënësit do të vlerësohen për të paktën një ose dy prej detyrave të mësipërme, për shkak të kohës të përcaktuar të provimit.

· Koha për realizimin e të gjitha detyrave duhet të jetë jo më shumë se 3 orë, në përputhje kjo me Udhëzimin nr. 15. Datë 26.04.2019  “Për organizimin dhe zhvillimin e provimeve në arsimin dhe formimin profesional”, në fuqi. 
· Në çdo detyrë respektimi i rregullave të sigurimit teknik dhe mbrojtjes së mjedisit duhet të jenë domosdoshmërish të përfshira në vlerësim. 
· Në vlerësimin e kompetencave profesionale, rekomandohet t’i lihet hapësirë për vlerësim dhe bashkëbisedimit profesional ndërmjet anëtarëve të komisionit dhe nxënësit, pasi ai është element i rëndësishëm i secilës prej kompetencave të listuara. Komisioni i vlerësimit duhet të hartojë paraprakisht pyetjet për bashkëbisedimin profesional. 
· Nxënësit duhet të punojnë në mënyrë të pavarur, pa ndërhyrjen e komisionit duke u testuar/vlerësuar në një nga detyrat, kjo edhe për shkak të kohës së kufizuar 3 orë të provimit praktik.
· Për çdo detyrë, komisioni i vlerësimit duhet të përgatisë instrumentet përkatëse të vlerësimit sipas kompetencave profesionale. Instrumenti i vlerësimit për secilën detyrë duhet të përfshijë të gjitha hapat e realizimit të saj.
· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme. Gjithashtu, komisioni duhet të hartojë dhe një listë kriteresh vlerësimi për çdo detyrë. 
· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.
Detyra 1 do të realizohet në mjedise të simuluara në kabinetin e kujdesit social-shëndetësor.

Mjetet dhe pajisjet e domosdoshme për realizimin e kësaj detyre janë: mjete ndihmëse, orë dore, kutia e ndihmës së shpejtë, aparat për matjen e tensionit arterial, termometër, medikamentet e urgjencës për të parandaluar infarktin, shtrat mjekësor etj. 

Nxënësit do të përdorin lojën me role, ku një nxënës i instruktuar më parë merr rolin e të dëmtuarit ndërsa nxënësi tjetër i jep ndihmën e parë.

Nxënësi duhet të japë ndihmën e parë sipas protokolleve dhe metodave të përcaktuara dhe të dokumentojë të dhëna të thjeshta në vendngjarje. 

Detyra 2 do të realizohet në mjedise të simuluara në kabinetin social-shëndetësor.

Mjetet dhe pajisjet e domosdoshme për realizimin e kësaj detyre janë: shtrat përkujdesje, veshje, çarçaf, jastëk, pampers, ujë, detergjent, legenë, lavaman shtrati, peshqir, doreza, lavaman, karrocë me rrota, uturak, paterica, komplet pjatash, tasa, gota, lugë, pirunë, thika, pipa, peceta, peshqirë, tavolinë, solucion larës, pajisjet dhe artikujt sanitarë të nevojshëm për zhveshjen, larjen, dhe veshjen e individit në nevojë social-shëndetësore etj.
Detyra do të realizohet në shtratin e përkujdesjes ku qëndron i shtrirë pacienti (një nxënës i instruktuar më parë). 

Nxënësi do të realizojë përkujdesjen trupore (larjen e kokës, trungut, gjymtyrëve, ndërrimin e pampersit, ndërrimin e çarçafëve etj.) si dhe pastrimin e duarve, largimin e mbetjeve dhe materialeve të përdorura, transportimin e pacientit nga shtrati në karrocë e nga karroca në shtrat si dhe ushqyerjen e pacientit. 

Gjatë realizimit të kësaj detyre nxënësi duhet të komunikojë vazhdimisht me individin në nevojë, për ta informuar mbi procedurën që do të kryej.
Detyra 3 do të realizohet në mjedise të simuluara në kabinetin e shërbimit social-shëndetësor.

Mjetet dhe pajisjet e domosdoshme për realizimin e kësaj detyre janë: formular evidentimi, sfigmomanometër, orë dore ose kronometër,  etj. 

Nxënësit do të vlerësohen, gjatë realizimit të kësaj detyre, nëpërmjet lojës me role, ku një nxënës i instruktuar më parë merr rolin e individit në nevojë, ndërsa nxënësi tjetër mat shenjat vitale dhe harton planin e përkujdesjes në bazë të gjëndjes së pacientit. 
Gjatë realizimit të kësaj detyre nxënësi duhet të komunikojë vazhdimisht me individin në nevojë, për ta informuar mbi procedurën që do të kryej.  

Detyra 4  do të realizohet në mjedise të simuluara në kabinetin e shërbimit social-shëndetësor, në formën e bashkëbisedimit (lojës me role) ndërmjet punonjësit të kujdesit Social-Shëndetësor dhe pacientit. Mjetet e nevojshme për realizimin e kësaj detyre: karrocë me rrota, paterica, mbajtëse mbështetëse për pacientin, etj.
Nxënësit do të përdorin lojën me role, ku një nxënës i instruktuar më parë merr rolin e të dëmtuarit ndërsa nxënësi tjetër e ndihmon në lëvizje duke përdorur karrocën me rrota, patericat, mbështetëset, etj.

Detyra 5 do të realizohet në mjedise të simuluara në kabinetin e kujdesit social-shëndetësor, në formën e bashkëbisedimit (lojës me role) ndërmjet punonjësit të kujdesit Social-Shëndetësor dhe pacientit.
Nxënësit do të përdorin lojën me role, ku një nxënës i instruktuar më parë merr rolin e të dëmtuarit ndërsa nxënësi tjetër kryen përkujdesjen.

Nxënësi duhet të kryej përkujdesjen sipas protokolleve dhe metodave të përcaktuara. 

Detyra 6 do të realizohet në formën e bashkëbisedimit mes komisionit të vleresimit dhe nxënësit. Ata do të prezantojnë dosjen që përmban procedurat për hapjen dhe mbylljen e biznesit (qendër për të moshuar ditore ose rezidenciale), procedurat për rekrutimin e stafit, mirëmbajtjen e qendrës, marketingun e qendrës etj.
Secili nga postet e punës së lartpërmendur të ketë listë vlerësimi më vehte dhe në fund të realizimit të detyrave të parashikuara, të bëhet tabela përmbledhëse e pikëve dhe të hidhet nota përkatëse.

Nxënësit do të vlerësohen për realizimin e detyrave sipas listës përfundimtare të kontrollit.

� Arsimi Profesional


� Korniza Shqiptare e Kualifikimeve





